
      ХIурматиял районцоял! Исана нилъеца кIодо гьабулеб 
буго КIудияб Бергьенлъиялъ 74 сон тIубаялъул байрам. КIиабилеб 
дунялалъул рагъ букIана инсанияталъе ккарал къурбаназул, 
чIунтелазул ва камиязул рахъалъ бищунго цIоб гьечIеблъун. Сонал 
ана, жакъа нилъгун гьечIо цониги КIудияб ВатIанияб рагъул вете-
ран. Нилъеда киданиги кIочене бегьуларо гьел ва гьезул гьунарал. 
Даимаб рецц ва хIурмат гьезие!

Баркула районцоязда Бергьенлъиялъул байрам- 9 май!  Гьарула 
киназего щулияб сахлъи, рохел ва талихI.  БукIа абе нилъеда тIад 
кидаго ракълилаб зоб. Нилъер умумузда бихьараб къварилъи кида-
ниги бихьугеги нилъер наслабазда.

                               АнвархIажи Вечедов, районалъул бетIер

Барки
Исана 74 сон тIубалеб буго 

Гитлерилаб  фашизмалда тIад 
КIудияб Бергьенлъи босарал-
даса. 

Районалда хутIун гьечIо 
кIудияб ВатIанияб рагъул цо-
ниги ветеран, амма районалъул 
росабалъ гIумру гьабулеб буго 
гьезул къоролруччабаз. Гьезул 
къадар бахуна  анцIила кIийиде. 

Гьал къояз гьезухъе  бай-
рам баркизе щвана районалъул 
гIадамазе социалияб хъу-
лухъ гьабиялъул централъул 
нухмалъулей Марзигат Му
хIамадова, райадминистра-
циялъул  культуралъул  отде-
лалъул нухмалъулей ХIалимат 
АхIмадова ва райадминистра-
циялъул санаде рахинчIел лъи-
малазул ихтиярал цIунулеб ко-
миссиялъул жавабияв секретарь 
ГIабдусалам МухIамадов.  

Гьез районалъул бетIер 
АнвархIажи Вечедовасул ра
хъалъан байрамги баркулаго 
Хуштадаса ГIайшат Гъази
мухIамадовалъе,  ТIиндиса 
ПатIимат МухIамадовалъегун 
БатIина КъурамухIамадовалъе 
ва ТIиссиахикьа ХIалимат 
МухIамадовалъе кьуна гIар

цулал сайгъатал, гьарана гье-
зие чорхое щулияб сахлъи ва 
рекъел. 

Ветераназул лъудбуз бицана 
жидерго захIматаб гIумруялъул 
ва   жидедехун бугеб бербала-
гьиялъухъ баркалаги загьир 
гьабуна.                                      

            Зулфия Сажидова

Рагъда талихIги кьун, чIаго хутIарал,
ЧIагоязда гьоркьор гьечIо цониги.
Ссудулел ругъназул унтиги хIехьон, 
ГIагараб ракьулъе кьижизе ана...

Араб бакI лъаларел, «лъаббокIон» щвечIел,
Лъимал нужедаса кIодолъун руго...
Даим гIолохъанал, хъахIаб рас гьечIел,
ХъахIилзобал къотIун, гьаркьахун унел...

БачIунеб гIелалъе гIумруги цIунун,
ГIолохъанлъи, рокьи ракьулъ тIерхьана.
ВатIан цIунулаго, цIадулъ кIанцIарал,
ЦIвабзазде сверана дир цIумадисел!

Мармар-гьецIоялда цIар хъварав солдат-
ЦIар лъаларев солдат, цIар лъурав солдат,
ВатIаналъ ахIидал, ахIуд рахъарал,
АхIдолел къункъраби: «Къо-мех лъикIилан».

Рагъдаса вуссинин сабруги гьабун,
Свана эбелалъул хьулазул чирахъ,
Къварилъабаз кIвекIун, ургъелаз унтун, 
Заман щвелалдего щапана улбул...

Хабалъ зани лъечIел, зигара бачIел,
Зодисан роржунел хъахIал къункъраби...
Ракьалда таразе талихIги гьарун,
Нахъе буссин гьечIеб халатаб сапар...

Мун кив кьижун вугев, ракьцояв гьалмагъ
Вацлъиялъул хабалъ, хьуцIилъ, рохьазда?!
Яги асирлъун ккун, концлагералда,
Камералъул газалъ кIотинавунищ?!

                                                          ГIабдула Зубаиров

Нилъер улкаялде тIаде къо ккедал, дир гIагараб 
ЦIумада районалдаса жидеего бокьун ВатIан цIунизе 
ана азаралда анлънусгоясде гIагарун чи, гьезул 
гIемерисел абадиялъего къанщана кьалул байданалда.

ТIадруссаразда гьоркьов вукIана немцазул «Тигр» 
танкалда тIад магIарул кьурди гьабурав Эчедиса 
Къади Абакаров, Совет Союзалъул БахIарчилъун жив 
вахъарав.

Гьеб вахIшияб рагъул кьогIлъи щвана Къедиса 
Шамилил ГIисал рокъобеги: гьесул кIиго вас Шамил 
ва Айгум ана рагъде  ва абадиялъего парахалъана 
рикIкIада вацлъиялъулал хабалазда.

Мунагьал чураяв дир эмен ГIисаев МухIамадица 
рикIкIунаан Шамил Финляндиялъулгун букIараб 
рагъде�������������������������������������������� �������������������������������������������ккун��������������������������������������� ��������������������������������������ватизе�������������������������������� �������������������������������вугилан������������������������. Советияб Армиялда хъу-
лухъ гьабулелъул 1941 соналъ Латвиялдасан бачIараб 
кагътида гьес  хъван букIана жидехъ рокъоре рачIине 
росарал билеталги рукIанин, амма жал полкалде тIад 
руссинарунин абун. Жидеда абунин кIиго бугъа бугин 
цоцалъ бухъардулеб, цояб гурони дунялалда букIине 
гьечIилан. Кагътида рагIиго букIинчIин рагъул 
хIакъалъулъ, жал рагъде ритIулел ругин абурабин 
жакъаги бицуна дир эбел Зайбатица. Гьеб кагъат 1944 
соналъ къедисел Веденоре гочинарулаго билун буго.  

1973 соналъ ниж гочана Гъизилюрт районалъул 
ХIажидада росулъе. Инсухъе Акнадасан ХIамзатов 
АхIмадил ругьел бачIана жив Шамилгун цадахъ 
рагъда вукIанилан. Кин-щибали мухIкан гьабизе эмен 
гьесухъе ун вукIана. 1942 соналъ жал цадахъ рагъулел 
рукIанин ва лъагIалидасан ратIалъанин, тIокIал 
дандеги  ккечIилан  бицун буго гьес инсуда. АхIмадица 
инсуда бихьизабун буго Шамилгун цадахъ вахъунчIун 
бахъараб суратги, ва гьесул баракаталдалъун  баян
лъана инсуда жиндир вац КIудияб ВатIанияб рагъулъ 
гIахьаллъараблъи.

1944 соналда Шамил ГIисаевасе Латвиялда къадар 
щун буго, вукъун вуго Латвиялъул Ауце шагьаралда 
вацлъиялъул хабалазда. Гьениб буго мемориалияб 
комплексги.

Айгум рагъде ун вуго 1942 соналъул къоло 
цоабилеб марталъ ЦIумада райвоенкоматалъ ахIун. 
Гьевгун цадахъ гьеб къоялъ Къедисан рагъде ун вуго 
микьго чи: ДибирхIажиев Башир, Дибиров Дибир, 
Ибахъов Чупалав, Лабазанов ХIайбула, Малачев 
ХIусен, МуртазагIалиев Шагьид, Халитов МухIамад. 

Инсуца бицулеб букIана Айгум кканилан 
гIасияб рагъде, гьесухъе дагьа-макъаб хабар щун 
букIун буго. Дагьаб цебе ГIабдулкаримов Русланил 
ва ГIисаев ГIалавдинил кумекалдалъун баянлъана 
дагьабго хIакъикъат-1943 соналда Новороссийскиялда 
унел рукIун руго  гIасиял рагъал. Гьенире немцаз 
рехулел рукIун руго 1200 кг бугел авиабомбаби, 
гьениб щвараб захIматаб ругъунгун Айгум ккун 
вуго Новороссийскиялдаса анцIго километралъ 
рикIкIад бугеб Мысхако поселокалда букIараб 51-99 
авлахъалъулаб госпиталалде.

Гьениб къадар щварав лъебералда кIиго чиясда 
гьоркьоб цIар батана Айгум ГIисаевасулги. Гьел 
рукъун руго вацлъиялъул хабалазулъ, гьенибго рагьун 
буго кIудияб мемориалияб комплексги.

Инсуца бицунаан жиндир анищ букIанин 
рагъде ине, цо-кIиго немцав чIвазе щвани, тIокIаб 
ургъелги букIинчIилан, амма жив гьитIинав вукIун, 
тIадежоялъеги бесдаллъун хутIараб кIудияб хъизан 
букIун, хутIанин. Гьебги хIисабалде босун, доб 
заманалда партиялъул Ведено райкомалъул тIоцевесев 
секретарьлъун вукIарав Хунзахъа мунагьаял чу
раяв ГIалиасхIабица дир эмен витIула росуцояв Ши
гьабудинов Сиражудингун цадахъ Буйнакскиялъул 
агрономазул курсазде цIализе. Гьеб лъугIун хадув 
хIалтIана агрономлъун ва цогидалги батIи-батIиял 
хъулухъазда.

Дир эбел ккола рагъул захIматалъул ветеран, 
Шаваялда Терек гIурул рагIалда танказде дандечIараб 
канал бахъиялъулъги гIахьаллъарай чIужу. Гьелъ 
бицунаан нилъер районалъул анкьго росдал ва 
мадугьалзаби-цIунтIадерил росабалъа гочинарурал 
гIадамал хIалтIанин гьенир абун. Гьеб канал  
бахъиялъул ишалъе нухмалъи гьабун буго Къедиса 
ИсмагIилов Ибрагьимица. 

Жакъаги хулула дир бадиб магIу рагъдасан 
руссинчIел имгIалзабазул хIисабги гьабун. Гьезул 
х��������������������������������������������������I�������������������������������������������������урмат гьабун бокьун буго районцоязда������������� ������������баркизе����� К1у-
дияб Бергьенлъиялъ 74 сон тIубай.

Аллагьас инсанияталда рагъул кьогIлъи бихьизе 
хъван батугеги. ВатIан цIунулаго шагьидлъарал 
районцоял ва тIолго дагъистаниял Аллагьас Алжана
лъул агьлулъун гьареги.            

                    
                   ГIисал МухIамадил вас ХIайдарбег,  
                                                       ХIажидада росу 

Рагъда талихI кьурал, кьижа парахат...

КIудияб  Бергьенлъиялъ   74  сон тIубана
Ветераназул лъудбузухъе щвана

Жакъаги  хулула  бадиб  магIу

 Район гIуцIаралдаса -90 сон

Умумуз бицухъе, цебе Гьадири росулъ гIумру 
гьабулеб букIун  буго насранияз. Гьелъие нугIлъи 
гьабулеб букIун буго  ракьулъ  ратулел рукIарал кьагI
дал цIурал хъанчаз ва турун унел  суратазул къа
гIидаялъул ганчIаз. Гьел ратулел  рукIун руго цебе росу 
букIараб Гъагъурубахи абулеб бакIалда. Гьеб ккола 
Ибрагьимов  Шагьрулагьил рукъалда гъоркьехун бугеб 
бакI. Гъагъурубахи росу букIараб бакI  буго кьурда 
тIад.

Доб заманаялъ росдада тIаде кIанцIулел рукIун 
руго  яргъид  гIуцIарал гуржиязул рахъалдаса хъеп
сурал абураб халкъ. Гъоркьияб рахъалъан росу цIунизе 
бигьаяб букIун буго  кьурда тIад букIиналъ, тIасияб  
рахъ букIун буго рагьараб. Тушманасдаса������������ цIуни мура-
далда росу кьурда  тIаде бачун буго. (ХIасанил, ГIисал, 
ЖахIбарил рукъзал рукIараб  бакIалде).

Цебесеб гIелалъул  СалимухIамад, Нурил Къу
рамухIамад, Къадиласул Лабазан-ГъачIилъа, ГIаб
дулкъадиров МухIамад-Агъвалиса, Сурхаев ГIабдул
карим харабаз бицухъе  росу  лъугьун буго анцIила 
щуабилеб гIасруялда. Гьеб заманаялъ гьенир рукIун 
руго батIи-батIиял тухумазул гIадамал. Къуватал ту
хумаз  жидеего кколел   рукIун руго цIикIкIарал лъи
кIал ракьал. Гьезул  аслияб магIишат букIун буго ракь  
хIалтIизаби, боцIухъанлъи ва ахихъанлъи. БачIараб 
бачIин: ролъ, цIоросаролъ, пурчIина, пихъ, гьан, 
нисо-хIан, нах, бичун босулеб букIун буго рукъалъе 
къваригIараб къайи, ретIел, ххам, ярагъ ва цогидабги.

Гьединаб къагIидаялъ лъикIал ракьал ккурал  
тухумалъул гIадамаз минаби, бокьал,  гьорал ран руго:  
«Лагъуси», «ГъогъмачI», «ЦIатIани», «Мицухи», «ХIа
саниб авал», «Гарчилъ гьумхе», «МилъичI», «ХIо
толасул авал», «ГьачIиди», «МагIардехун», «Малачил 
авал», «Ханилъи», «Идхудалъи» абулел бакIазда. Гьел 
кулабазда  ругел тухумазул  хъизамаз ригьин гьабидал, 
халат ккараб заманаялда гIун рачIун руго гьел кулаби.

Россиялъул гIелмияб академиялъул Дагъиста
налъул Централъул гIалимзабазул хъвай-хъвагIа
ялдаса  баянлъулеб буго Дагъистаналда  исламияб 
дин  тIибитIизабизе  кIиазарго гIалимчи вачIун вукIин. 
Гьедин Гьадири, Гьигьалъ, Гьаквари ва цогидалги 
росабалъе исламияб гIелму малъизе  вачIун вукIун 
вуго Египеталдаса Гьанжук Мисрелжун абураб цIар 
бугев гIалимчи.

Ислам баккаралдаса нахъе жиде-жидер бетIер
гьанал гурелги, вакъфуялъул, мажгиталъул ракьалги  
раккун руго, баккун буго   вакъфуялъул боцIиги.

Вакъфуялъул гIиял рукIана нижер инсухъ, гье
сухъеги  гьел СагIит инсухъан рачIарал, гьесухъеги 
умумузухъан рачIарал. Гьел инсухъ рукIарал вакъ
фуялъул гIиял, щибаб соналъ 3-4 кьарияб куй, лемагал  
жанирусалихъ  хъвезеги хъун ракъвазарулел рукIана, 
хадуб гьезул щибалъул бащалъи нижеего толеб 
букIана, хутIарал ращалъаби кIал кколеб  моцIалъ 
маркIачIуда кIалги биччан Бакьахакьи колода гIумру 
гьабун  ругел гIадамазе  бикьизе унел рукIана. Гьедин 
инсуца гьеб боцIул гIемерал соназ тIалаб гьабуна. 
Вакъфуялъул боцIи тIагIинабизе ккела, гьезул балагь  
буго нижее абун нижеца (васаз) абидал инсуца абулеб 
букIана, гьезул тIалаб гьаби, гьел гIадамазе, гьан 
гьабун бикьи, нилъее кири-даража цIикIкIараб иш 
кколин абун. Гьанже гьеб вакъфуялъул, мажгиталъул 
ракь киб бугеб,  щиб бакIалда бугеб дир гIумруялъул 
гIадамаздацин лъаларо.

Гьелдаса хадуб тухумазул цоял-цоязул гIадамазда 
гьоркьор чи  чIваялде щунги дагIба-рагъ кколеб  бу
кIун буго. Гьелъ тухумал хIажаталлъун лъугьун руго 
цолъизе. Тухумазда гьоркьовги вукIун вуго къадру-
къимат бугев чи, гьесие мутIигIлъулел рукIун руго 
щибаб тухумалъул гIадамал, гьеб цолъиялъулги ву
кIунев  вукIун  вуго общинабазулги вукIун вуго нух
малъуев.

Тухумазда гьоркьор кколел рукIарал  питна-рагъал   
ва дандеккунгутIаби заман анагIан дагьлъулел рукIуна. 
КъватIисан  гьарулел  гьужумал цIикIкIине лъугьун 
руго. ХIукму ккун буго киналго  цолъаби данделъун 
щулияб бакIалда росу базе. Гьедин бан буго Гьадири 
росуги. Гьадири абулеб цIар  росдада лъеялъул бицен-
хабар, аби, хъвараб бакI кибниги  гьечIо.

Росдал данделъиялда  бищулеб букIун буго  гIа
лимзабаздаса суд, гьелъие нухмалъиги гьабулеб 
букIун буго гьезда гьоркьоса вищарав  дибирас. 
Судалъул мухъилъа рищарал гIалимзабаз судалъе нух
малъи гьабизеги вищулев вукIун вуго довго дибир. 
Дибирлъиги, судалъе нухмалъи гьабизеги гьесда тIад 
къалеб букIун буго кIиго соналъ.

Дол дица цере рехсарал хъепсурал абулел гуржиял 
росдада тIаде кIанцIизе рачIунел рукIун руго чачаназул 
рахъалдасан�����������������������������������������. Чачаназул Гьакъмада  ва Итамухъала  ро-
сабазул гIорхъода буго Сандакъури магIарда Гуржия-
зулги Чачаназулги гIорхъи.  Гьенисан рачIунел рукIун 
руго гьел  росдада тIаде кIанцIизе ва гьез тала гьабулеб  
букIун буго росдал  боцIи ва   къайи-матахI.

Гьел хъепсураздаса цIуни  мурадалда бакI-ба
кIазда борхалъуда ралел рукIун руго сиял. Гьенир 
иргадал  толел рукIун  руго хъаравулзаби тушман ва
чIунелъул  ахIи базе. Гьедин рарал сиял рукIун ру

го гьадирисезул  магIарда  «Гьуми», «Богьахи», 
«МицIули» абулел бакIазда. Гьенисан  рихьулел ру
кIун руго Гьадири, КIванада, Лъондода, Хуштада ва 
ТIисси росаби. Цебеккунго гьениб хIадур гьабун толеб 
букIун буго  бакъвазабураб хIетги херги,  тушман 
вачIунев вихьаравго гьебги бухIун цIа  баккулеб 
букIун буго сверухъ ругел росабазул гIадамазда кIкIуй 
бихьизелъун. Гьедин ахIуд   рахъунел рукIун руго����� све-
рухъ ругел росабазул гIадамал.

Ахирисеб нухалъ Гьадирисезулгун хъепсуразул  
ккун буго захIматаб рагъ. Хъепсурал тIаде кIанцIизе 
рачIунел рукIин  лъарабго, халкъ, боцIи-магIишатги  
рехун  тун,  къваригIараб-тарабги босун рохьоре  ун 
руго рахчизе. АхIи бан хадуб  кумекалъе рачIун 
руго ТIинди росдал гIолохъаби  кумекалъе рачIине  
гьабураб къотIиялда рекъон. Яргъид гIуцIарал гьа
дирисезулги, тIиндадерилги гIолохъабаз гъоркьчIел 
гьабун букIун буго тушманасе Богьохъи магIарда «Бо 
гьукъараб гьацIалъи» абулеб бакIалда. Гьениб  ккараб 
рагъ халалъун буго  анкьидасаги цIикIкIун заманаялъ 
ва щун буго росдада тIад бугеб  «ГIангучI» майданалде 
щвезегIан. Гьениб ккараб рагъда хъепсуразул кIиго чи 
хутIизегIан чIван руго. Гьев  кIиявго чиги  къватIиве 
виччан вуго   рагъул ккараб хIасил бицине. Гьелдаса 
нахъе хъепсурал  рачIун гьечIо гьенире.  

1936  соналъ  Гьадири росулъ гIуцIана колхоз, 
гьелъул тIоцевесев председательлъун вищун вуго 
МухIамадов Корташ,  хадуб ккун колхозалъе  нух
малъи гьабун буго Къадиров ГIисаца, ХIажиев 
Маликица, Малачев МухIамадица, ГIабдулкеримов 
ЗагьидхIажица, ГIусманов ШамилхIажица, ГIаб
дулкеримов ГIабдулхIамидица, Багьавдинов Му
хIамадица, Дибиров МухIамадица, Малачев Му
хIидиница, Сайпудинов Баширица, Зиявдинов 
ГIусманица, ХIадисмухIамадов Расулулагьица, Сай
пудинов УзумхIажица. Колхозалъул букIана 1152 га 
ракьул, гьелдаса 352 га.   бекьулеб ракьул гъутадаги 
магIарухъги. Колхозалъул цевехъанлъун вукIана 
Ленинил орден  щварав гIиявехь Абакаров МухIамад.

1920 соналъул 20 январалда рагьана росдал  сель-
совет, 1930 соналъ - библиотека, 1932 соналъ - байби-
хьул школа, 1943 соналъ - анкьгосонилаб школа, 1946 
соналъ - кIинусго чиясе бакI бугеб клуб, 1947 соналъ 
- фельдшерлъиялъулабгун акушерлъиялъулаб пункт, 
1950 соналъ  росулъ  раккана  токалъул чирхъал, 1956 
соналъ рагьана  микьгосонилаб  школа, 1963  соналъ 
-  бухьеналъул отделение, 1964  соналъ росулъе  ба
хъана машина хьвадулеб нух, 1969 соналъ кIалъазе 
байбихьана радио, 1970 соналъ рагьана  маданияталъул 
рукъ.

1955 соналъ Гьадири росдал советалда тIаде 
жубана Чачаназул рахъалда бугеб 59 цIараки бугеб  
Шарой росу, гьеб росдал ракьалги Гьадири росдал  
колхозалъухъе кьуна.

Гьадири росулъа рахъана  къадру-къимат  бу
гел гIадамалги. ГIемерал соназ нилъер  районалда 
судьялъун ва партиялъул райкомалъул тIоцевесев 
секретарьлъун хIалтIана  БексултIанов Зикрула,  Гум
бет ва нилъер районазда  прокурорлъун хIалтIана 
ЖахIбаров ГIабдулкъадир, ЦIунтIа районалда гIемерал 
соназ прокурорлъун вукIана КIудияб ВатIанияб 
рагъул гIахьалчи  Дибиров МухIамад, Агъвали гьор
кьохъеб школалъе ва  районалъул лъайкьеялъул от
делалъе нухмалъи гьабурав, гьанже гочун гIи-боцIи  
хьихьулеб  зонаялда ругел лъайкьеялъул идарабазул 
Централъул нухмалъулев МухIамадшапи ЖахIбаров, 
гьединго рахъана гIелмиял хIалтIухъаби вацал Идрис  
ва МухIамад Къадировал (Идрис - философиялъул  
гIелмабазул кандидат, МухIамад-философиял гIел
мабазул доктор). 

Росулъ бана цIияб школа,  спортивияб зал,  буго 
лъималазул ах,  бачана тIабигIияб газ.

Гьадири росдал Советалда гьоркьобе уна Гъа
чIилъ росуги. КIиябго росдада гьоркьоб буго ункъо 
километралъул  манзил. Гьенир руго ХIажрикIилазул, 
Къадиласулазул, МикIмухIамадилазул,  Хъвачахъила
зул тухумазул гIадамал. Гьениб  буго 44 цIараки, яшав 
гьабулев вуго 119 чи. Росулъ буго байбихьул школа, 
тIабигIияб газ, мажгит, машинадул нух. 

Советияб власть г�����������������������  IуцIаралдаса нахъе рос-
дае нухмалъи гьабуна  ва халкъалъул социалияб 
рахъ цебетIезабиялда тIад хIалтIана росдал  бега
вулзаби Сурхаев ГIабдулкарим, ГIалихIажиев За
гьид, Ибрагьимов МухIамад, МухIамадов ГIабду
лазим, ХIадисмухIамадов Сайпудин, МухIамадов 
ГIизудин, ШагIбанов МухIамад, АхIмадов Камил, 
МухIамадзагьидов МухIамад, ГьитIинмухIамадов Ра
сул, МухIамадов МухIамад. Жакъа росдае  нухмалъи 
гьабулеб буго МухIамадов МухIамадица.

  МухIамад Шамсудинов, районалъул ветераназул 
ва херазул Советалъул председатель           

   

Гьадири росу ва гьелъул тарих
23 апрелалда районалъул тIадеги лъайкьеялъул централъ Культура-

ялъул кIалгIаялда районалъул школазда кечI ахIизегун рекIехъе рикIкIине 
ва кьурдизе гьунар-махщел бугел лъимал тIатинари мурадалда  тIобитIана 
«Меседил цIваби» конкурс. Гьенир гIахьаллъана Агъвали гимназиялъул, 
Гьадири, Гьигьалъ, ГьигьалъгIурухъ, Къеди, ТIинди, ТIисси,  ТIиссиахикь, 
ТIад ва Гъоркьгьаквари, Хуштада, Силди, Инхокъвари, Хонохъ  росабазул 
школаздаса цIалдохъаби.

Эчеда, Метрада, КIванада, Лъондода, Гьимерсо, Гьакъо, Хушет шко-
лазул командабаз гIахьаллъи гьабичIо конкурсалда.

Конкурс тIобитIана лъабго номинациялда «Халкъияб кечI», «Хорео-
графия» ва «КечI рикIкIунел ва гIолохъанал поэтал».

Халкъияб кечI ахIун тIоцебесеб бакI щвана ТIадгьаквари школалъул 
4 классалъул  цIалдохъан ГIабдусаламова Аминатие, кIиабилеб бакI 
Агъвали гимназиялъул 2 классалъул цIалдохъан ХIажимухIамадова Ра-
биятие  ва ГьигьалъгIурухъ школалъул 4 классалъул цIалдохъан Бурзиев 
Давудие, лъабабилеб бакI  Гьигьалъ 3 классалъул цIалдохъан Нурулаева 
ПатIиматие, ТIинди школалъул 2 классалъул цIалдохъан ГIаличуева Багь-
жатие ва ТIисси школалъул  3 классалъул цIалдохъан ХIажиева Сумаяе.

Кьурдизе жидерго махщел бихьизабурал Агъвали гимназиялъул
гун ТIадгьаквари школалъул цIалдохъабазе щвана тIоцебесеб бакI, Гьи-
гьалъ ва ТIиссиахикь школазул цIалдохъабазе кIиабилеб бакI, Гьадири, 
ТIадгьаквари ва Хонохъ школазул цIалдохъабазе лъабабилеб бакI.

КечI рикIкIунезул ва гIолилал поэтазул номинациялда тIоцебесеб 
бакIалъе мустахIикълъана ТIадгьаквариса 4  классалъул цIалдохъан Гъа
зимухIамадова Мадина, кIиабилеб бакI щвана ГьигьалъгIурухъа 4 клас-
салъул  цIалдохъан Сайпулаева ПатIиматие  ва Хуштада школалъул 2 
классалъул  цIалдохъан ГIабдулаев АхIмадие,  лъабабилеб бакIалде ккана 
Агъвали гимназиялъул 3 классалъул цIалдохъан МухIамадова Фатима, 
Гьигьалъ школалъул цIалдохъан Нурулаева ПатIимат ва ТIинди школалъул 
цIалдохъан ГIабдулатIипова Багьжат.

Бергьаразе ва призеразе кьуна дипломал ва грамотаби, хутIарал 
гIахьалчагIи грамотабаздалъун кIодо гьаруна.

Конкурс берцинго ва гIуцIадго ана.                                               
                                                  
                                                                          Зулфия Сажидова

Пагьму - гьунар бугел  лъимал
 Конкурс

18 маялъ кIодо гьабулеб рохьал чIолеб ТIолгороссиялъул 
къоялда хурхун, районалъул рохьил магIишаталъ  тIоритIулел 
руго жамгIиял батIи-батIиял тадбирал районалъул идарабазул 
хIалтIухъабигун росабазул жамагIатал, школлъималгун  волонтерал 
ва тадбиралда гIахьаллъизе   бокьарал цогидалги  гIахьал гьарун.

Тадбиразул мурад ккола тIабигIат цIуни, гIурччин ва бечед 
гьаби, нилъедаго сверухъ санитарияб рацIцIалъи цIуни.

Акциялда гIахьаллъулезе  чIезе гъутIби, рохьил тIегь-хер 
чIезабизе буго рохьил магIишаталъ.

ТIабигIат - берцинаб жо. ГIахьаллъе пайдаяб тадбиралъулъ, 
дурго бутIа лъе  гIагараб ракь берцин ва бечед гьабиялъулъ,  
тIабигIат цIуниялъулъ.

               Районалъул рохьил магIишаталъул нухмалъи

Акция

ТIабигIат - берцинаб жо

Дида цIилъи чIвала ЦIумадисезул, 
ЦIиял бергьенлъаби рихьараб мехалъ. 
Гьудуллъигун вацлъи гIолохъабазул, 
ГIалам урхъиледухъ бихьараб мехалъ. 

Кинха бокьилареб тIаде гIолеб гIел, 
Гьезул имангун яхI цебе бугелъул. 
Къо ккани кидаго къватIир рахъизе, 
Дир мугIрузул цIумал хIадур ругелъул. 

У, гьединал, бахъараб ахIулъги ахIараб болъги тIоцере 
къватIир рахъулел, яхI- намус бацIцIадал, бахIарчилъиги 
чилъиги чорхолъ бугел, кутакаб гIакълуялъул, гIакъилаб 
каламалъул, къадруял тухумазул, Дагъистаналъулги магIа
рулазулги гIадаталги, рахьдал мацIги, бацIцIадаб Исламияб 
динги цIунарал, чагIи руго нилъер цIумадисел. Гьеб гьез 
халкъалда бихьизабуна къо ккарабщиналъуб.  

Гьениса рахъана, олимпиадаялъулги, дунялалъулги, 
Европаялъулги, Дагъистаналъулги рикIкIен гIемерал 
спортсменал-чемпионал. Гьениса рахъана гIарабги гIурусги 
гIелмуялъул кIуди-кIудиял гIалимзаби, тIарикъаталъул ус
тарзаби, хъвадарухъаби, поэтал, жамгIиял хIаракатчагIи.  

Щуго батIияб мацI бицуна гьениб росабалъ, магIарул 
малъичIого. Амма гьел росабазул гIадамал рукIуна цоцазе 
ккараб кумекги гьабун, кIудияб гьудуллъи вацлъиялда.  

Сонайилал иргадулал ЦIумада районалъул росабазда 
гьоркьоб, мини футболалъул  къецал, цереккун МахIач
хъалаялда тIоритIулаан. Исана Сасикь росдал  жамгIиял 
церехъабаз районалъул гIолилазул ГIуцIигун цадахъ рекъон 
20-21 апрелалда  турнир тIобитIана ЦIияб Сасикь росулъ.  
РоцIцIарал къоялги лъугIун, пулеб цIорораб гьури букIаниги, 
спорт бокьулезе  гьеб берцинаб байрам букIизе букIиналда 
щаклъи букIинчIо.

Радалго рачIине байбихьана командаби ва гьезул 
рахъкколел. Гьел рукIана магIарухъан рачIаралги  
гIатIиракьалде гочаралги. Гьединал командабазул къадар 
къолоанлъгоялде бахана. Гьел кIиго бутIаялдаги рикьун, 
можороялъ кинаб команда данде ккараб, гьебгун хIазе 
ва къураб команда къецазулъ хадуб гIахьаллъичIого 
букIине къотIи гьабуна. Къалъудаса хадуб турнир 
рагьана, Дагъистаналъул мустахIикъав учитель АхIмад 
ГIамирхановасул, ЦIумадисезул гIолилазул Союзалъул 

нухмалъулев Шамил МухIамадовасул, Россиялъул хъва
дарухъабазулги журналистазулги Союзалъул член 
СайгидахIмад АхIмаднабиевасул, гIуцIиялъул комитеталъул 
нухмалъулев  МухIамад Зиявудиновасул, АхIмад Сайгид
мухIамадовасул ва росдал бегавул МухIамадрасул 
Багьавдиновасул кIалъаяздаса хадуб. Бер бахиллъулеб хIал 
букIана мухъалда чIезарурал командабазул гIолилазухъ 
балагьидал. Чан сахав чи вахъинев гьезда гьоркьоса. 
Чамас роххизарилел нилъ жиндирго гьунараздалъун, 
бергьенлъабаздалъун. 

Гьениб щибаб хIаялда хадуб халккун, жидер росабазул 
командабазул рахъ кквезе гьенире рачIине рес рекъечIезе 
гьеб  бихьизабулеб букIана, комментарияги гьабулаго, 
Интернеталда. Чангояс къватIисан лъазабуна, жал хIаялъухъ 
ралагьун ругилан. ХIакълъунго, букIиндалха гьениб балагьизе 
берцинаб футболги байрамалъулаб ахIвал-хIалги. Гьенир 
хIаял рукIана цIакъго хIалуцарал, кутакалда футбол хIазе 
махшел бугел гIолохъаби рукIун руго нилъер районаллъул. 
Гьез бихьизабулеб букIана жидерго лебаллъиги, махшелги, 
гьунарги.

ЛъугIана байрамги, мех щвана хIасилал рачизеги. Нуж 
божаха, гьудулзаби, гьел къецазда цониги дагIба- рагIи ккун, 
цоцазда ракIхвараб рагIи абичIо гIолохъабаз. Гьеб батила 
къецазул бетIерав судья МухIамад Ибрагьимовасулги, гьесул 
кумекчи АхIмад Зиявдиновасулги кIиябго къоялъ гьабураб 
ракIбацIцIадаб хIалтIул хIасил. Гьезие лъикIаб къимат кьуна 
футбол  хIалел рукIаразгун балагьараз. Баркала, гIолохъаби, 
нужее!   

КIиябго къоялъ киналго гIахьалчагIиги, гьезул рахъ
ккуралги, къецазул оргкомитетги цогидалги кваназе 
хIадурлъи цебеккунго гьабун букIана. Гьелъие аслияб квер 
бакъана росдал сахаватчагIи Зиявдинов Рашидица, Сахруев 
АхIмадрасулица, Зиявдинов МухIамадица ва цогидазги. 
Нужер садакъа, аза-азариде бахизабун, къабул гьабеги 
БетIергьанас. Сахруев АхIмадрасул ригь барав чи вугониги, 
росдал гIолохъаби гIахьаллъулел киналгIаги тадбиразда, 
гьезул кваранаб квер гIадин, гьелгун вукIуна кивго...

РагIи абичIого гIоларо жибго хIаялъул ва хIалезул 
рахъалъги. ЦIакъ берцинаб, щвалде щвараб хIай бихьизабуна 
Гьигьалъ росдал командаялъ. Финалалда гьел бергьана, 
икъбал ккун пенальтаздалъун, гьездаса къеларилан 
кутакалда лъикIал хIасилал цересел хIаяздаги рихьизарураб 
«Гьаквари» - Теречное командаялдаса, лъабабилеб бакIалда 

бачIана Хъварщини росдал команда. Гьезие рекъонкколедухъ 
тIоцебесеб бакI ккуразе кубокги, медалалги 15 000гъур.  
гIарацги кьуна. КIиабилеб ва лъабабилеб бакIал ккуразе 
рекъонкколедухъ медалалги, грамотабиги, 10 000 ва 7000 
гъур. гIарацги кьуна. 

«Къецазул бищунго лъикIав хIалев» шапакъаталъе 
«Гьаквари»-Теречное командаялдаса Дарбишов Ильяс 
вихьизавуна балагьараз. «Бищунго лъикIав каваби цIунулев» 
МухIамадов Рамазан ва «Бищунго лъикIав гьужумалъулав» 
ШарипхIажиев Шамиль ккола  Гьигьалъдерил командаялдаса. 

Гьединаб тадбир гIуцIулелъул гIарцулал сурсатал 
хIажалъулелъул, призалъулал бакIазухъ кьолеб гIарацги, 
кубокги, медалалги ЦIумадисезул гIолилазул Союзалъул 
кIудияв Шамил МухIамадовас жидер фондалдаса хIадурун 
рачIана ва кIиябго къоялъ вахъунчIун тадбир берцинго 
иналъе квербакъулев вукIана. Амма гIахьаллъичIо, цо-
цо багьана батун, цебеккунго лъалеб букIаниги, гьединаб 
кIудияб байрамалда ЦIумада ва Хасавюрт районазул 
спорткомитеталъул вакилзаби.

Къана турнир, киналго шапакъаталги рикьун, бар
кала цоцазе кьун, яхI-намусги чорхолъ цIунарав, магIарул 
халкъги, гьезда хурхарабщинабги хирияв, ракI унтун гьезие 
хъулухъ гьабизеги хIадурав Амирханов АхIмадил пасихIаб 
кIалъаялдаса хадуб.

Турнир гIуцIаразе баркала кьун оргкомитеталда бачIун 
буго Гьигьалъдерил командаялъ гьадинаб SMS: «Баркала 
гьал къецал тIоритIарал ЦIияб Сасикь росдал гIолохъабазе, 
баркала судьябазул къокъаялъе, баркала гьеб гIуцIизе кумек 
гьабуразе, хасго баркала комментатор АхIмад Зиявдиновасе, 
суратал рахъулезе, хIай  эфиралде кьуразе. 

ХIакълъунго, гьел къецал тарихалде ина. Нижер 
киназего кIиго къоялъ лъикIаб, тIагIамаб квен хIадураразе ва 
чIезабуразе хасаб баркала. Нижер рахъалдаса нуж рекъечIеб 
жо ккун батани, тIаса лъугьа. Гьаб спорт бугелъул, цо-цо 
хехлъунги ккола» - ян. 

Иргадулаб нухалъги хIаяз бихьизабуна спорт 
ракълил чапар букIин, гьелъ гьудуллъи-вацлъи щулалъизе 
квербакъулеблъи ва сахаб гIумру гьабизе гIолилал ахIулел 
рукIин.

      СайгидахIмад АхIмаднабиев, ЦIияб Сасикь росу.

    Через 40 лет после Победы я со своими двоюродными 
братьями (Абдула и Магомед Магомедшариповы) поехал 
в Донбасс, чтобы поклониться праху Магомедшарипа 
Абдуллаева и всех,. ктo лежит с ним в братской могиле 
селение  Староварваровка Александровского района 
Донецкой области. 366 имен высечены на гранитных 
плитах мемориала! Около ста имена на обелиске 
дагестанские.  Имена остальных 1877 воинов  ещё 
предстоит уточнить.

«Мне и сегодня тяжко вспоминать то страшное время, 
особенно первые годы войны», - говорит участник Великой 
Отечественной войны А. И. Белик, поправляя на своих бога-
тырских плечах, отяжелевший от орденов и медалей пиджак. 
-. «Пользуясь больший перевесом в живой силе и технике, 
враг шел по нашей земле, сея смерть и разрушения. Здесь, на 
околице моего родного села, героически погибли много бой-
цов.   Холмы и поля были буквально усеяны павшими. Звер-
ствам и издевательствам фашистов не было границ... Они 
гнали вперед своих сателлитов, выставив вслед пулеметы 
эсэсовцев из заградительных отрядов. Наших раненых доби-
вали на месте, своих - аккуратно поили ядовитой отравой, по-
скольку в условиях распутицы и удаленности транспортных 
путей они причиняли им много хлопот... Нет, не люди они! 
Хуже зверей. Фашисты. Нашего израненного - офицера они 
распяли на дверях хаты и стреляли в его половые органы  с 
расстояния, наслаждаясь его мученической смертью. А ране-
ного пулеметчика привязали к «максиму», облили бензином 
и сожгли. В селе остались одни женщины, старики и дети, 
но и их расстреливали за малейшую «провинность», сжигали 
дома, угоняли сельчан в фашистскую неволю...

В то время мне уже шел шестнадцатый  год, и я ушел на 
фронт, поклялся за всё отомстить фашистам. Наше неболь-
шое село дало фронту 252 человека, вернулись домой только 
176.

Много памятного  было сказано ветеранами во время 
непродолжительной встречи 9 мая 1985 года! Самая талант-
ливая драматургия блекнет перед живыми рассказами фрон-
товиков - так сильны, искренни и правдивы их интонации, 
выражения, народные обороты речи... Важно записать эти 
воспоминания на пленку, сохранить  живую память защит-
ников Отечества.

26 солдатских вдов живут в колхозе имени Шевченко. На 
вечере, посвященном им и памяти их погибших мужей, зву-
чали строки из фронтовых писем, простые и скорбные сло-

ва матерей, на чьи хрупкие плечи легли неимоверный труд,  
лишения, горе и тяжесть войны... В трескучие февральские 
морозы они укрывали снегом погибших, а весной женщины 
хоронили их группами в окрестной степи на гражданских 
кладбищах и на высоких холмах.

Низкий поклон им всем, живущим и хранящим память о 
героях Великой Отечественной!

В сожженном и  разоренном селении  лучшее после во-
йны помещение - большой штабной блиндаж - отдали под 
сельский клуб, а в лучшей комнате обветшалой Староварва-
ровской школы разместили музей боевой славы, где собраны 
сотни фотографий, письма фронтовиков и их родственников, 
книги, газеты, многие другие экспонаты, рассказывающие 
о героических днях наших отцов и братьев.  Много гильз и 
осколков. 

Именно о них, безвестных, рядовых участниках крово-
пролитных сражений, в память о тысячах  земляках, погиб-
ших на берегах донецкой речки Маячки, тоже слова  Расула 
Гамзатова.

«...Они до сей поря с времен тех дальних 
Летят и подают нам голоса...».
Книги Расула Гамзатова,  благодарственные  письма да-

гестанцев хранятся ныне в школьном музее  А в далеких ау-
лах Дагестана хранят Священную донецкую землю, взятую 
с братской могилы Староварваровки. На ампуле с землей - 
четверостишье на украинском языке. Рядом - эти же слова в 
переводе на  аварский известного поэта Омара-Гаджи Шах-
таманова.

«Вы, ветры  песни гор, умерьте буйный бег,
Здесь  сединой  ковыль и золотом- колосья.
Здесь алы воронцы и туч  печальны гроздья-
Аварские орлы уснули здесь навек.
Мы побывали в окрестностях села, где шли жестокие 

бои в условиях отхода войск. Здесь пламенеют степные цве-
ты -воронцы. Нам объяснили, что украинское слово «воро-
нец» имеет два значения: цветок и вороной конь... Это тро-
гательно и символично! Здесь пролили свою горячую кровь 
многие кавказцы, в том числе и дагестанцы. Они вступали в 
бой на своих лошадях.

Бережно хранят здесь  память о  погибших героях из Кав-
каза,  Сибири,  Сталинграда,  Астрахани.. . Давняя дружба, 
сердечные, братские чувства объединяют село Староварва-
ровку и астраханские селенья Увары и Травино. 

Для  школьных следопытов отныне знакомыми стали на-

звания  Тинди, Агвали,  Гаквари, Тлондода, Ботлих и других 
горных аулов Дагестана.  Красные следопыты села побывали 
по приглашению обкома комсомола и Министерства просве-
щения Дагестана  в горных  селениях республики,  были на 
телевидении Дагестана, встречались с родственниками,  по-
хороненных в братской могиле Староварваровки. Отныне 
Староварваровка  станет местом паломничества и дружеских 
встреч, не позволяя нам  черстветь душой и стать детьми, не 
помнящими своих отцов.  

Мне рассказали об одном ранении. Во время   артилле-
рийского обстрела в грохоте взрывов вдруг вскрикнул  юный 
дагестанец: « Я ранен! Брат мой, помоги!»  В следующие се-
кунды земляк  бежал к истекающему кровью товарищу. Стре-
мителен и бесстрашен был его бросок сквозь пламя и грохот 
взрывов. Он добежал до окопа товарища и с разбегу упал 
рядом с ним, но упал почему-то неловко, накрыв его своим 
телом... Спасающий был убит наповал осколком снаряда.

Школьники не знают имени этого героя... Важно пом-
нить об этом и  задавать  себе вопрос: «Смогу ли я? Могу ли 
я вот так и в мирной жизни подняться над собой, над труд-
ностями и опасностями, чтобы помочь, уберечь,  защитить 
друга?

Для того, чтобы задать себе и другим этот вопрос, нужна 
работа души и сердца,. Собрать бы и записать воспоминания 
фронтовиков, солдатских вдов, наполнить военно-патрио-
тическую работу живым  конкретным содержанием. Этими 
заботами живут и  руководствуются следопыты, учителя, 
комсомольцы и коммунисты Староварваровки, все  неравно-
душные, кто не может оставаться в стороне от великого дела, 
имя которому -  Память. Память о прошлом  и настоящем, Па-
мять о тех, чьи голоса мы слышим в весеннем громе и шеле-
сте  травы, в курлыканье журавлей  и шуме золотых колосьев.

P.S. C той  поры прошло 34 года. Изменилась  в худшую 
сторону ситуация на Украине. США стали лучшими дру-
зьями украинских руководителей.  Вражда между Россией 
и Украиной набирает угрожающие параметры.  Никто и ни-
когда в истории не могли бы предсказать, что Россию будет 
считать украинские политики своим историческим  врагом. 
Это ужасно. Это не верно. Верю, что наступит прозрение и 
вновь мы сможем вернуться, если не к братству, то, хотя бы, 
к дружбе между украинцами и россиянами. Этому  нас при-
зывают и братские могилы!

                           
              Магомед Абдулхабиров,  врач, г. Москва 

ЦIияб  Сасикь  футболалъул  байрам

Память  о  тех,  кто  спас  мир  от  фашизма
 Наша история, наша победа!

Органы внутренних дел призваны защищать права и свободы 
граждан, оперативно реагировать на любые тревоги и сигналы о про
исшествиях, преступлениях и правонарушениях на территории района 
и в за его пределами. Сообщаем, что существует определенный порядок 
приема и регистрации и разрешения заявлений и сообщений и иной 
информации об административных правонарушениях, преступлениях и 
происшествиях, а также обжалования действий сотрудников полиции и 
иных правоохранительных органов.

Поступившее в орган внутренних дел сообщение или заявление о 
происшествии, административном правонарушении или преступлении 
незамедлительно заносится в книгу учета сообщений о происшествиях и 
ему присваивается соответствующий регистрационный номер.

Поступающие сообщения граждан о происшествиях админист
ративных правонарушениях или преступлении вне зависимости от места 
и времени совершения происшествий, а также полноты содержащихся 
в них сведений и формы представления, круглосуточно принимаются в 
дежурной части органа внутренних дел (телефон дежурной части 99-48-29 
с мобильного телефона без кода или билайн 8 963 410 52 51). Сообщение 
о происшествии может поступать в орган внутренних дел лично от 
заявителя, нарочным, по почте, по телефону, телеграфу, информационным 
системам общего пользования, факсимильным или иным видом связи.

Для приема сообщений в электронной форме работает портал 
государственных услуг. Вне органов внутренних дел сообщения о 
происшествиях обязаны принимать любые сотрудники органов внут
ренних дел,, которые действуют в соответствии с требованиями, уста
новленными Законом Российской Федерации «О полиции». При этом 
сотрудник фиксирует сведения о заявителе. Письменное заявление о 
преступлении может быть составлено заявителем в произвольной форме. 
В заявлении о преступлении заявитель предупреждается об уголовной 
ответственности по статье 306 Уголовного кодекса Российской Федерации 
за заведомо ложный донос.

Сотрудник органа внутренних дел, принявший сообщение о про
исшествии административном правонарушении или преступлении от 
заявителя, указывает в заявлении дату и время получения сообщения о 
происшествии, сведения о заявителе, а также свою фамилию, инициалы, 
должность и заверяет своей подписью.

Если происшествие не относится к компетенции органов внут
реннихдел или происшествие произошло на территории обслуживания 
другого органа внутренних дел, то все имеющиеся материалы после 
регистрации в книге учета сообщений о преступлениях в соответствии с 
законодательными и иными нормативными правовыми актами Российской 
Федерации передаются по последственности, территориальности или в 
суд (по делам частного обвинения). Одновременно принимаются необ-
ходимые меры по предотвращению или пресечению правонарушения, а 
равно по сохранению следов  правонарушения.

Если по результатам проверки усматриваются признаки состава 
преступления частного обвинения, то в соответствии с законодательными 
и иными нормативными правовыми актами Российской Федерации 
заявление и материалы проверки с сопроводительным письмом нап
равляются мировому судье (за исключением случаев выявления признаков 
состава преступления, предусмотренного статьей 115 «Умышленное 
причинение легкого вреда здоровью» или статьей 116 «Побои» Уголовного 
кодекса Российской Федерации, когда лицо, подлежащее привлечению к 
ответственности, потерпевшему не известно).

Заявитель письменно информируется о принятом решении или о 
передаче его сообщения по последственности, территориальности или 
в суд в течение суток с момента принятия решения. При этом заявите-
лю разъясняются его право обжаловать данное решение и порядок его 
обжалования.

Если сообщение о происшествии поступило в орган внутренних 
дел при личном обращении заявителя, то одновременно с регистрацией 
сообщения о происшествии в книге учета сообщений о преступлениях 
в дежурной части органов внутренних дел оперативный дежурный 
оформляет талон-уведомление и выдает его заявителю.

13 случае отказа в приеме заявления о происшествии и ее реги-
страции в дежурной части заявитель имеет право обратиться к долж-
ностным лицам, осуществляющим контроль за своевременностью, 
полнотой регистрации и соблюдением сроков рассмотрения сообщений 
о происшествиях, а также в случаях не согласия с принятым решением 
по результатам рассмотрения сообщения о происшествии заявитель имеет 
право обжаловать решение прокуратуру района, служебный телефон - 
3-52-12 или по телефону горячей линии. МВД России 98-48-48.

                                                    Штаб ОМВД России по району

Прием, регистрация и разрешение 
заявлений и сообщений граждан

Дагьаб цебе Иркутск шагьаралда тIобитIана гIолилазда гьоркьоб эр-
кенаб гугариялъул рахъалъ Россиялъул первенство.

Гьенир гIахьаллъарал нилъер гIолилаз рихьизаруна лъикIал хIасилал: 
гьезие щвана  кIиго меседил ва цо гIарцул медалал.

Хъварщиса ТIалхIат ГIабдулкъадировасе (48 кг.) ва Гьадириса Загьид 
Каримовасе (92 кг.)  щвана тIоцебесеб бакI. Нилъер районалъул лъима-
лазулгун гIолилазул спортивияб школалда куцарав Агъвалиса МухIамад 
Тажудиновас 55 кг. цIайиялда ккуна кIиабилеб бакI.

                                                        ТIалхIат ГIабдулбасиров

ГIолилазул  бергьенлъаби

20 апрелалда Агъвали  тIоби
тIана МухIамад СаидахIмадов 
ракIалде щвеялъе 2002 соналъ 
ва гьелдаса  хадур гьарурал  гIо
лилазда гьоркьоб волейболалъул  
рагьараб турнир. ХIалуцарал 
къецазулъ  васазда гьоркьоб тIо
цебесеб бакI ккуна Хунзахъ 
районалъул командаялъ, кIиабилеб 
бакI-Гъизилюрт районалъул коман
даялъ, лъабабилеб бакI- МахIач
хъалаялъул командаялъ. 

Ясазда  гьоркьоб  турниралъул 
чемпионлъун рахъана нилъер рай-
оналъул команда, кIиабилеб бакI 
щвана Гъизилюрт   районалъул ко
мандаялъе, лъабабилеб бакIалде   
ккана  махIачхъалаялъулал.

Бергьаразе ва призеразе кьуна 
кубокал, медалал, грамотаби ва 
рекъон кколедухъ   щуазарго, лъаб
азарго, ва кIиазарго гъурущ гIар
цулал  сайгъатал.  

Гьединго лъикIаб хIай бихьи
забуразе  кьуна  хасал гIарцулал 
сайгъаталги.

Турниралъе спонсорлъи гьа
буна Агъвали гимназиялъул ди
ректор Шамил Абакаровас, 
МухIамадил вац ва дурц Муса Саи
дахIмадовасгун  ГIабдулкъадир 
МухIамадовас. 

		                                                                                    
              Шамил Сажидов

Турнир 
тIобитIана

Пачалихъиял  хIалтIухъабазул профсоюзалъул райкомалъ гъвари
даб пашманлъи загьир гьабун зигара балеб буго Шава росдал адми
нистрациялъул бетIер ХIажимухIамадов  ГъазимухIамадида  эбел 

Муслимат 
Аллагьасул къадаралде щвеялда бан. Хваралъул рухI  иманалда 

бахъун батаги, гIагарлъиялъе иманияб сабру кьеги.

Эркенаб гугариялъул рахъалъ дунялалъул щуцIул чемпион 
ГIали ГIалиев ракIалде щвеялъе Каспийскиялда тIобитIараб  
юбилеялъул турниралда гIахьаллъарал нилъер районалъул 
гугарухъабазе щвана цо меседил, кIиго гIарцул ва лъабго мазгарул 
медалал.

79 кг. цIайиялда турниралъул чемпионлъун вахъана 
Инхокъвариса  МухIамад Рамазанов,  74 кг. цIайиялда  кIиабилеб 
бакI ккуна АхIмад ГIусмановас (Акнада) ва 61 кг. цIайиялда  Му
хIамадрасул Идрисовас (Гъоркьхъварщини). Лъабабилеб бакI 
щвана 57 кг.  цIайиялда ХIасанхIусен Бадрудиновасе (Эчеда), 86 
кг. цIайиялда  ХIабиб ХIажиевасе (Гьигьалъ) ва 97 кг. цIайиялда   
Шамил Мусаевасе (КIванада).

ХIасилал квешал ккечIо

3-5 маялда  Москваялда 
тIобитIана жубараб речIчIу
хъанлъиялъул (ММА) Росси
ялъул чемпионат. Гьениб чем
пионаллъун рахъана Гьигьалъа 
МухIамад Шагьрудинов (93 
кг.) ва КIванадаса АхIмад 
ГъазимухIамадов (65 кг.). 

МухIамад Шагьрудинов 
ккола гьеб тайпаялъул гуга
риялъул рахъалъ дунялалъул 
кIицIул чемпион.

Баркула  МухIамадида 
ва АхIмадида щварал бер
гьенлъаби.

Волейбол

ММАЭркенаб гугари
Иргадулаб 
бергьенлъи

17 маялда  Агъвали мадани-
яталъул кIалгIаялда тIоритIизе 
руго районалъул лъималазда 
гьоркьоб как ахIиялъул къецал.

Гьенир гIахьаллъулел ри-
кьизе руго кIиго къокъаялде:  
4-7 ва 8-11 классалъул цIал
дохъабазде. 

Бергьаразе  рихьизарун руго 
ракIалде щвеялъе кьолел дип
ломал ва гIарцулал сайгъатал-
тIоцебесеб бакI-лъабазарго гъу-
рущ, кIиабилеб бакI-кIиазарго 
гъурущ, лъабабилеб бакI-азарго 
гъурущ.

Къецал байбихьизе руго  
сагIат анцIго тIубайдал.

       
      ГIуцIиялъул комитет

Конкурс 

Как ахIи

Республикаялъул БетIер Владимир Васильевас Халкъияб 
Собраниялъул депутатазде гьабураб ХитIабалда тIабигIат ва росулъ 
санитарияб рацIцIалъи цIуниялде, гьелъул  гьумер лъикIаб рахъалдехун  
хисизабиялде  цIикIкIараб кIвар кьолеб буго. Гьебги кьоч1ое босун, зама-
заманалда субботникал тIоритIула Инхокъвариги. Дагьал цере къоязги 
тIобит1ана иргадулаб гвай.

Росдал школалъул азбар-къоно бацIцIун хадуб, лъималги чIахIиялги 
къокъана даруяб «регьа»  лъел иццухъе ва росдал рагIалда бугеб рищни 
балеб бакIалде.  ЖамагIаталъул газа кьурдаги рекIунин абухъе, росдал 
администрациялъул ва школалъул дирекциялъул нухмалъиялда гъоркь 
гваялъул гIахьалчагIаз бацIцIана иццда сверухъ бакI,  лъарал рагIаллъаби 
ва ришни балеб бакIалъул сверухълъи. 

Росдал администрациялъул бетIер ГIабдулнасир Хизриевас 
цIалдохъабаздехун вуссун абуна, гIарац кьолеб банкоматалдасацин чек 
босулаго, тIабигIат цIунизе ккеялде кIвар буссинабулеб бугилан, гьелъул 
магIна кколин, кодобеги босун, тIадеги балагьун, хас гьарурал къалазде 
рачIого, чекал гIодоре рехулел ругин, тIабигIатги  хъублъизабунилан.  

-Нилъеда тIадаб иш буго тIоцебе нилъеего, хадуб рикIкIен гIемерал 
гьалбадериеги росдал тIабигIатги, даруяб лъел иццги берцинго  цIуни, -ян 
тIадеги жубана росдал бегавулас.  

-РацIцIалъи иманалъул бащалъи бугинги абулелъул, лъагIалида жаниб 
кIиго нухалъниги тIобитIизе  бегьулеб тадбирлъун ккола субботник, берги 
ракIги бохулеб буго нилъерго хIалтIудасан разилъиялъ, баркала нужее,-
ян цIалдохъабазул лъикIаб хIалтIудаса разилъи загьир гьабуна гIурус 
мацIалъулгун адабияталъул мугIалим ГIайшат МухIамадовалъ.

Субботник тIобитIулаго ккараб гара-чIвариялдаса Инхокъвари 
росдал школалъул цIалдохъабазда бичIчIана нилъер рокъоб рацIцIалъи 
гьабизе къватIисан рачIунареблъи, экология хъублъани, чорхол сахлъиги 
лъикI букIунареблъи ва, гIорхъолъа борчIараб хIалалде жиб ккезабидал, 
тIабигIаталъги къисас босулеблъи.                             

                         
                             Айгьанат МухIамадова, росдал  школалъул завуч

ТIабигIат цIуни - чорхол сахлъи цIуни


